
ᑐᓴᕋᑦᓴᖅ 
 

ᑐᓴᕐᑕᐅᓴᐅᑎᒋᒋᐊᓕᒃ 
 

COVID-19: 11 ᒋᓕᕐᑕᖓ ᓱᕐᖁᐃᑕᐅᔪᖅ ᓄᓇᕕᒻᒥ  
 
ᑰᑦᔪᐊᖅ, ᐁᕆᓕ 13, 2020 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑐᓴᕐᑎᑕᐅᓐᓂᖁᑦ ᖃᓂᒻᒪᑐᕕᓂᕐᒥᒃ 
COVID-19ᒧᑦᑦ ᐳᕕᕐᓂᑐᒥ. ᑖᓐᓇ ᖃᓂᒻᒪᖃᒻᒥᖅ ᑲᑎᓕᒫᕐᓱᑎᑦ 11-ᖑᒍᑎᐅᓕᕐᖁᖅ ᓄᓇᕕᒻᒥ (1 ᒪᒥᓯᒪᓕᕐᑐᖅ 
10 ᖃᓂᒪᒧᑦ). ᑖᓐᓇ ᐃᓄᒃ ᐊᓂᑦᑌᓕᒪᓂᕐᒥᒋᕐᓂᖁᖅ ᐊᓯᒥᓂᓗ ᖃᓂᑕᖃᕐᑌᓕᓂᐊᕐᓱᓂ ᐊᓂᕐᕋᒥᓂᓪᓗᓂ. 
 
“ᖃᓄᐃᑦᑐᑯᕐᓂᐅᔪᖅ ᐊᓯᑦᔨᑲᓪᓚᑐᐹᓗᖃᑦᑕᒪᑦ. ᓄᓇᕕᒻᒥ ᓄᑖᒥᒃ ᖃᓄᐃᓗᕈᓯᑖᕐᖁᑦ ᓱᕐᖁᐃᑕᐅᓂᖏᓐᓄᑦ ᐃᓄᐃᑦ 
ᒪᓗᒋᔭᐅᔪᑦ COVID-19-ᖃᕆᐊᖏᓐᓂᑦ" ᐅᖃᕐᑐᕕᓂᖅ ᐋᓐᓂᐊᓯᐅᕐᑎᒪᕆᒃ ᒪᕆ ᕈᓯᐊᑦ, ᑐᑭᒧᐊᑦᑎᓯᔨᒃ ᓇᐅᓕᒫᓂᒃ 
ᐃᓗᓯᓕᕆᓂᕐᒥ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. ᒫᓐᓇᐅᑎᓪᓗᒍ, ᐃᓄᒃ ᖃᓄᐃᒍᑎᖃᕐᐸᑦ C)VID-19 
ᒪᓗᓐᓇᐅᑎᖏᓐᓂᑦ ᐊᒻᒪᓗ ᓇᓗᓀᕐᑕᕕᓂᐅᑉᐸᑦ ᖃᓂᑕᖃᕐᑐᕕᓂᐅᓂᖓ ᓱᕐᖁᐃᑕᐅᒪᔪᒥᒃ ᖃᓂᒪᒋᐊᖓ COVID-
19-ᒧᑦ, ᓱᕐᖁᐃᑕᐅᖃᑦᑕᓂᐊᓕᕐᖁᑦ ᖃᓂᒪᓂᕋᕐᑕᐅᓗᑎᑦ ᓇᐅᑦᓯᑐᕐᑕᐅᒋᐊᑐᕐᓂᐊᕋᑎᓗ ᖃᓂᒪᓐᓇᖃᕐᒪᖔᑕ.  

"ᑕᒪᓐᓇ ᑌᔭᐅᔪᖅ ᖃᓂᒪᔪᓂᒃ ᓱᕐᖁᐃᓯᓂᖅ ᐅᓄᕐᑐᐃᑦ ᖃᓂᒻᒪᖃᑦᑕᑎᓪᓗᒋᑦ ᐱᑐᒍᑎᐅᑦᓱᑎᑦ. ᐃᓄᐃᑦ 
ᖃᓂᒪᓐᓇᐅᑉ COVID-19 ᒪᓗᓐᓇᐅᑎᖏᓐᓂᑦ ᐱᑕᖃᕐᓱᑎᑦ ᑭᓯᐊᓂ ᖃᓂᑕᖃᓪᓗᐊᖏᑦᑐᑦ ᐃᓄᒻᒥᒃ ᓱᕐᖁᐃᑕᐅᔪᒥᒃ 
ᖃᓂᒪᓐᓇᖃᕐᓂᖓᓂᒃ COVID-19ᒥᒃ ᓇᐅᑦᓯᑐᕐᑕᐅᖃᑦᑕᖏᓐᓇᓂᐊᕐᖁᑦ, ᓱᕐᖁᐃᓯᒍᑎᑦᓴᒥᒃ ᖃᓂᒪᒻᒪᖔᑕ" 
ᐅᖃᕆᐊᓪᓚᑐᕕᓂᖅ ᒥᓂ ᑯᕃ. ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. 

ᖃᓂᑕᓪᓗᑐᕕᓂᖏᑦ ᐅᑯᐊᖑᓂᕋᕐᑕᐅᕗᑦ: ᐃᓪᓗᒥᐅᖃᑎᖏᑦ, ᐁᑉᐸᕕᓂᖏᑦ, ᐃᓄᐃᑦ ᑲᒪᒋᔭᓖᑦ ᐊᓯᒥᓂᒃ 
ᐋᓐᓂᐊᓯᐅᕆᓂᕐᒧᓕᖓᖕᖏᑐᓂᒃ, ᐃᓄᐃᓪᓗ ᐊᑦᑐᐃᔪᕕᓃᑦ ᖃᓂᒻᒪᑐᕕᓂᐅᑉ ᐃᓅᑉ ᑎᒥᖓᓂᒃ ᐱᔪᒥᒃ 
(ᐅᑦᑑᑎᒋᓗᒍ ᐃᓄᒻᒧᑦ ᖁᐃᕐᑐᕕᐅᔪᕕᓂᖅ ᑮᓇᕐᒥᓄᑦ).  
 

ᑐᓴᕐᑎᓯᒋᕗᒍᑦ ᖃᓂᒻᒪᑐᕕᓃᑦ ᐳᕕᕐᓂᑐᒥ ᖃᓂᑕᖃᕐᑐᕕᓂᐅᓂᖏᓐᓂᑦ, ᐃᒫᒃ ᖃᓂᑦᑕᕆᓪᓗᑐᕐᑐᕕᓂᐅᓂᖏᓐᓂᑦ. 
 
ᐃᓄᓕᒫᑦ ᒪᓕᑦᓯᐊᕆᐊᖃᕐᖁᑦ ᖃᓄᐃᓗᖁᔨᒍᑎᓕᐊᖑᒪᔪᓂᑦ ᐋᕐᕿᑕᐅᒪᔪᓂᒃ: 

• ᐊᒡᒐᒥᓂᒃ ᐃᕐᕈᑐᓕᐅᒥᔮᕐᑕᓗᑎᑦ, 20 ᓴᑲᓐᔪᐊᓂᑦ. 

• ᐊᓂᕐᕋᓯᒣᓐᓇᓕᒫᕐᓗᑎᑦ ᐱᕕᓕᒫᖓᒍᑦ. 

• ᐊᓂᓪᓗᑐᕆᐊᖃᕈᕕᑦ, ᒪᓕᑦᓯᐊᓗᑎᑦ 2 ᒦᑕᓂᒃ ᐅᖓᓯᓐᓂᖃᕆᐊᖃᕐᓂᓯᖏᓐᓂᑦ ᐊᓯᓯᓐᓄᑦ. 

• ᐳᓛᕆᐊᕐᑌᓕᓗᓯ ᐃᓚᓐᓈᓯᓐᓂᑦ ᐃᓚᓯᓐᓂᓗ (ᐊᓂᕐᕋᐅᔪᓂ, ᐃᓪᓗᐊᐱᓐᓂᑦ ᐊᓯᖏᓐᓂᓗ). 

• ᑫᕙᓪᓚᒍᓰᑦ ᐊᓂᕐᕕᐅᒋᐊᖃᖕᖏᑐᑦ ᒪᓕᑦᓯᐊᓗᒋᑦ. 

 

ᐱᒻᒪᕆᒃ ᐃᕐᙯᑎᑦᓯᒍ+ᒃ: ᑐᕃᓐᓇᓗᑎᑦ ᐋᓐᓂᐊᕕᐊᐱᓯᓐᓄᕋᓯ (ᓄᓇᐅᑉ ᐋᓐᓂᐊᕕᖓ). COVID-19-ᒧᑦ 
ᖃᓂᒻᒪᑐᕕᓂᐅᔪᕆᒍᕕᑦ, ᐅᖄᓚᕕᖃᕆᑦ ᐃᓗᓯᓕᕆᓂᕐᒧᑦ ᐅᖄᓚᐅᑎᒧᑦ 1-888-662- 7482 ᐊᓪᓕᑐᖃᕇᒥ 
ᐊᓪᓕᑐᖃᒧᑦ: 10ᖑᒥᑦ ᐅᓪᓛᑯᒃ 10ᖑᒧᑦ ᐅᓐᓄᐊᑯᑦ. ᑖᒃᑯᒪ ᑫᕙᓪᓚᒍᓰᑦ/ᐃᑲᐅᕐᓃᑦ ᓯᓚᑖᓂ ᐅᖄᓚᕕᖃᕆᑦᓯ 
ᓄᓇᓕᐅᑉ ᐋᓐᓂᐊᕕᐊᐱᖓᓂᒃ (ᓄᓇᓕᐅᑉ ᐋᓐᓂᐊᕕᖓ). 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᑯᐯᒃ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᖁᓛᓂ ᑐᕌᒐᖓ ᐱᒍᑦᔨᓗᑎᑦ 
ᐃᓗᓯᕐᒧᑦ ᐃᓄᓕᕆᓂᕐᒧᓗ ᐃᑲᔪᕐᓯᒍᑎᓂᑦ ᐃᓄᖁᑎᖏᓐᓄᑦ 14ᓂᑦ ᓄᓇᓕᓐᓂᑦ. 
 

 
 

– 30 –     

 

 ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 

ᑐᑭᓯᒋᐊᕐᕕᓴᖅ: ᔫᓯ ᓕᕕᐊᒃ 
ᑐᓴᕋᑦᓴᓕᕆᔨᒃ,  

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ  

ᐅᖄᓚᐅᑎᖓ: 819 964-2222 


